
SCRIVI A SCUELE 
2025-2026

Par rispuindi a la necessitât di formâ il personâl docent interni dai I.C. dal Friûl, il Docuscuele – Centri 
regjonâl di documentazion ricercje e sperimentazion didatiche pe scuele furlane (servizi pe scuele de 
Societât Filologjiche Furlane) al organize un cors ricognossût di bande de Regjon autonome Friûl Vigne-
sie Julie tant che titul formatîf par jentrâ te liste regjonâl dai insegnants esperts di lenghe furlane.

Il percors al è viert ai insegnants di scuele de infanzie, primarie e secondarie di prin grât.

Par vê plui informazions si pues scrivi a info@scuelefurlane.it

DOCUSCUELE
CENTRI REGJONÂL DI DOCUMENTAZION RICERCJE E SPERIMENTAZION DIDATICHE PE SCUELE FURLANE

li de Societât Filologjiche Furlane, vie Manin 18 – 33100 Udin   |   tel. 0432 501598 – int. 5

SCRIVI_Cors in linie par imparâ a scrivi par furlan (30 oris)

SCRIVI a scuele_Percors in presince/blended (21 oris)



1

A son doi  i cors di formazion:

		  SCRIVI_Cors in linie par imparâ a scrivi par furlan (30 oris)
		  di cumò fin ai 31 di Zenâr su la nestre plateforme Moodle in modalitât asincrone

Il cors al da ai docents lis competencis necessariis di gramatiche – fonologjie, morfologjie e sintassi – par podê doprâ 
in maniere corete la lenghe furlane scrite. A rindi plui siôr il percors a son elements di storie de lenghe, semantiche, 
linguistiche comparade, toponomastiche, storie dal Friûl. E dut chest si disvilupe lant daûr des metodologjiis plui vale-
vulis par imparâ une lenghe come l’ûs des mapis mentâls par memorizâ miôr e la metodologjie indutive par compagnâ 
il corsist intun percors di scuvierte graduâl: osservazion autonome par cirî di ricognossi la regule, esercizis, spiegazions 
di tutors esperts.

Il cors in linie si articole in 4 modui:

Ogni modul al previôt ativitâts come input di riflession, video lezions, esercizis, aprofondiments e une verifiche finâl.
Par iscrivisi bisugne lâ sul nestri sît: www.scuelefurlane.it e jentrâ tal spazi risiervât al cors SCRIVI_Cors in linie par 
imparâ a scrivi par furlan.

		  SCRIVI a scuele_Percors in presince/blended (21 oris)
		  di Zenâr 2026 par 10 lezions di dôs oris (la ultime lezion e sarà di trê oris pal test finâl) 
		  in presince o blended tai Istitûts Comprensîfs di

10 lezions in presince o ben in modalitât blended cun 4 lezions in presince e 6 in linie (la modalitâ e sarà sielte dai 
partecipants pe maiorance)  cun chescj contignûts:

    • conversazion par esercitâ la lenghe orâl
    • ripàs des regulis di fonde de grafie e de gramatiche de lenghe furlane
    • esercizis di detât, leture e comprension dal test
    • esercizis di traduzion dal talian al furlan e dal furlan al talian
    • scrivi: i regjistris e il lessic specialistic
    • dizionaris furlans e imprescj informatics pe lenghe furlane
    • didatiche CLIL par furlan
    • buinis pratichis par insegnâ la lenghe furlane
    • argoments specifics daûr dal interès dai partecipants dal cors

Dal mês di Zenâr al sarà pussibil iscrivisi ancje a cheste seconde sezion da la formazion par docents di lenghe furlane 
lant simpri sul nestri sît: www.scuelefurlane.it 

IMPUARTANT: il percors in linie su plateforme Moodle al è propedeutic al cors in presince, cui che lu à za fat prime dal 
2024 al varà di tornâ a dâi un cuc prime di tacâ il cors in presince e al è ben che al scrivi a info@scuelefurlane.it par 
vê dutis lis indicazions.

Dut il percors di formazion al è ricognossût par 51 oris cun atestâts di pueste.

A puartâ indenant il cors e je une scuadre di docents une vore cualificâts cun esperience e titui academics specifics par 
garantî la cualitât alte de nestre propueste formative. 

I doi cors a son a gratis.

Aquilee (pe Basse furlane) Codroip (pal Friûl di Mieç) Cormons (pal Friûl Orientâl)

Manià (pal Friûl Ocidentâl) Tresesin (par Udin e zone culinâr) Tumieç (pe mont furlane)

1.  Fonologjie e grafie furlane 2.  Morfologjie nominâl

3.  Morfologjie verbâl 4.  Morfologjie pronominâl


